
toelah lantes dibresihken satoe roemah samping jang terpisa sama satoe lataran batoe dari Tan Hoe Yoe poenja roemah besar, di sitoe Tan Kie Hou bersama thabibnja dikasi tinggal dengen dilajanin oleh doea boedjang lelaki dan satoe boedak prampoean; tapi itoe boedak prampoean ditoelak oleli Tan Ko wie, dengen msngasi alesan bahoea dilajanin oleh itoe doea boedjang lelaki soeda sampe tjoekoep.

Malem pertama Tan Ko Wie lantes oeroet badannja Tan Kie Hou, jang lantaran kaenakan lantes djadi tidoer poeles sampe pagi baroe mendoesin. Baroe sadjaitoe anak mendoesin, biar poen ia masih lesoe dan teroes mengoelet di atas pembaringan, Tan Ko Wie soeda paksa ia bangoen, tjoetji moeka, kekoemoer, kamoedian memake pakean jang sedikit tebel, dan teroes diadjak djalan-djalan di itoe lataran sampe Sang Batara Soerija oendjoek roepanja di sabelah timoer. Sasoedanja itoe, kombali itoe botja poenja sakoedjoer badan dioeroet oleh Tan Ko Wie, hingga badannja djadi seger dan tida ingin tidoer lagi sebagimana biasanja.

Oleh kerna Tan Ko Wie ada pande sekali mengobrol, ia adjak itoe orang sakit mengobrol ka barat ka timoer, dengan menoeroetin tjaranja anak-anak, hingga si sakit djadi begitoe tertarik dan meloepaken iapoenja penjakit. Sedeng makanan pagi jang dikinmken boeat itoe anak sakit, semoeanja ditoelak oleh Tan Ko Wie, hanja soeroean masakin sadja boeboer bersama kaldoe ajam; tapi di waktoe makan tida boleh lebih dari satoe mangkok-sedeng, biar poen itoe botja menggroetoe maoe makan lebih banjak. Bermoela iboenja Tan Kie Hou maoe tjampoer tangan dalem oeroesan makanan, tapi Tan Ko Wie bilang djika ia poenja pelatoeran dilanggar, dengen lantes ia maoe lepas tangan, hingga itoe iboe jang terlaloe sajang anak

